
O ano 2021 sería o ano do 
inicio da desescalada pola 
pandemia do COVID-19, 
pouco a pouco iríamos na 

procura desa tan estrañada “nova 
normalidade” en medio de idas e vi-
das de toques de queda, restricións 
de capacidades e de mobilidade. 
Sen embargo, hai cousas que non 
mudan, aínda despois que pasara 
unha pandemia no medio, e que 
desgraciadamente perpetúanse en 
contextos onde se nega o racismo 
e a xenofobia existentes. 

Desafortunadamente foi outro 
ano de loita e de denuncia porque 
o noso traballo non pode parar xa 
que a necesidade de xustiza e repa-
ración emerxen cada vez que unha 
persoa chega a nosa oficina cun 
testemuño de discriminación étni-
co-racial, por ser vítima dun delito 
de odio ou por ser testemuña dun 
acto de racismo. 

O slogan de que na cidade da 
Coruña “ninguén é forasteiro” pa-
rece que non se aplica a todos os 
corpos e orixes, mostra disto son 
os 96 casos rexistrados pola nosa 
equipa da Oficina de Información 

e Denuncias (OID) de SOS Racis-
mo Galicia afincada na cidade her-
culina e que ao longo deste infor-
me imos describir có maior detalle 
posible. 

Sabemos que aínda queda moito 
por diante, pero non podemos es-
quecer que tivemos momentos de 
avance coma as diversas cursos 
de formación antirracista que nos 
levaron tanto a institutos coma a 
entidades de todo tipo no territorio 
galego. Tampouco podemos omitir 
a boa recepción das xornadas anti-
rracistas que marcaron un espazo 
de encontro e de escoita desas vo-
ces que usualmente son silencia-
das e ignoradas. 

Presentamos este novo informe 
como sempre lembrado que é un 
signo do que ocorre realmente na 
sociedade galega, pero tamén sen-
do conscientes que simboliza unha 
ferramenta de resistencia e de me-
moria.  

Finalmente, invitarvos a ler na 
parte final un par de artigos escri-
tos por compañeiras de loita, por-
que as historias se contan mellor 
en primeira persoa. 

AS OFICINAS DE 
INFORMACIÓN E 
DENUNCIA (OID)

situacións vividas por case un cen-
to de persoas que viron violentados 
os seus dereitos polos seus trazos 
fenotípicos, a súa orixe, relixión ou 
etnia, o que demostra que aínda 
resta moito por facer para a elimi-
nación do racismo e a xenofobia a 
nivel galego e, concretamente, na 
cidade da Coruña.

Os casos compilados no infor-
me anual transcenden o eido pe-
nal e os chamados delitos de odio 

en sentido estrito, sendo recollidas 
todas aquelas condutas exercidas 
con base nun motivo racista ou 
xenófobo. É prioritario, pois, dar 
visibilidade tamén a actuacións 
menos explícitas, que pasan máis 
desapercibidas e que moitas ve-
ces están tan normalizadas que 
non chegan a percibirse como 
racismo ou xenofobia, mais que 
constitúen unha vulneración de 
dereitos para quen as sofre.

A asociación SOS Racismo 
Galicia tenta combater as 
situacións de racismo e xe-
nofobia a través do proxec-

to de Oficinas de Información e 
Denuncia (OID), ofrecendo un ser-
vizo de atención integral tanto a 
aquelas persoas afectadas por al-
gunha situación de discriminación 
por racismo ou xenofobia, como a 
aquelas testemuñas deste tipo de 
situacións, mediante unha aten-
ción completa e unha asesoría xu-
rídica e social de balde. 

Estas vulneracións e denuncias 
son recollidas polas Oficinas de 
Información e Denuncias sitas na 
Coruña e Vigo, e constitúen a pri-
meira fonte para a elaboración do 
Informe Anual sobre o Racismo e 
a Xenofobia en Galicia que desde 
SOS Racismo Galicia se elabora 
cada ano. 

Así mesmo, o presente informe 
constitúe un resumo específico 
sobre os datos recollidos aconte-
cidos na cidade da Coruña para 
unha análise máis próxima.

Mediante o mesmo, e sen pre-
tender ofrecer un estudo cuantita-
tivo do número de incidentes dis-
criminatorios producidos durante 
o ano 2021, entendemos que a 
mostra de casos que se relacionan 
a continuación supoñen un reflexo 
cualitativo da discriminación nas 
súas diferentes tipoloxías, sendo 
conscientes de que a realidade re-
sulta imposible de cuantificar con 
precisión, e é por iso que sempre 
trasladamos que se trata dunha 
aproximación e non a realidade da 
cuestión na comunidade galega. 

Este pasado ano, en todo o terri-
torio galego recolléronse un total 
de 211 vulneracións de dereitos 
acontecidas durante o 2021, tendo 
acontecido na Coruña e a súa área 
metropolitana 96 das mesmas. 96 
denuncias con nomes e apelidos, 

DATOS DA CIDADE 
DA CORUÑA E ÁREA 

METROPOLITANA

Cómpre salientar que esta re-
collida de vulneracións non 
significa necesariamente 
que o racismo e a xenofobia 

teñan variado na mesma propor-
ción, xa que os casos que chegan 
a SOS Racismo Galicia son apenas 
unha pequena parte das existentes 
na realidade, unha fotografía, e non 
pretenden reflectir as condutas dis-
criminatorias na súa totalidade.

En primeiro lugar imos reflexio-
nar sobre as denuncias recollidas 
segundo o tipo de discriminación, 
tal e como se representa na seguin-
te gráfica.

SEGUNDO A 
TIPIFICACIÓN DA 
DISCRIMINACIÓN

Atendendo ao tipo de discri-
minación, cabe destacar 
que, a maioría das denun-
cias que chegan ás OID de 

SOS Racismo Galicia son deriva-
das do Racismo Institucional, con 
38 vulneracións atendidas e re-
collidas. Dentro de este ámbito de 
actuacións son varias as cuestións 
con maior número de denuncias, 
sendo especialmente numerosas, 
aquelas derivadas dos procede-
mentos vencellados a trámites de 
nacionalidade sen resolver, concre-
tamente 13 casos. Dentro desas 
denuncias tamén contabilizamos 
7 casos como racismo institu-
cional-estranxeiría, basicamente 
trátanse de situacións  todas elas 

derivadas de cuestións tales como 
problemas no ámbito administra-
tivo ou inclusive co propio persoal 
que traballa neses ámbitos, os ca-
les, moitas das veces son os axen-
tes discriminadores ao solicitar ou 
esixir documentación que non con-
templa a lexislación ou os requisi-
tos de cada procedemento. Den-
tro desta clasificación, entrarían 
tamén todas aquelas vulneracións 
que se producen ao non recoller a 
documentación das persoas can-
do están obrigados a facelo. Das 
restantes vulneracións vencelladas 
ao ámbito do racismo institucional 
están aquelas nomeadas como 
outras, as cales ascenden a 18 
casos. Dentro deste abanico de 

situacións noméanse todas aque-
las derivadas da propia lei de es-
tranxeiría e as trabas que dificul-
tan en demasía a regularización 
das persoas migrantes.

NACIONALIDADE
Cando falamos de racismo insti-
tucional non podemos deixar pa-
sar os casos dos solicitantes de 
Nacionalidade. A pesares da su-
posta axilización na tramitación 
do procedemento de solicitude 
anunciada xa fai varios anos por 
parte do Ministerio, o certo é que 
o mesmo segue a incumprir de 
maneira sistemática a obriga de 
resolución no prazo dun ano den-
de a solicitude.

ABUSO FFCCSE

CONFLICTOS E AGRESIÓNS EN ESPAZO PRIVADO

CONFLICTOS E AGRESIÓNS EN ESPAZO PÚBLICO

DEN. ACCESO, SERV. PRIVADO OUTROS

DEN. ACCESO, SERV. PRIVADO VIVENDA

DEN. ACCESO, SERV. PÚBLICOS

DISCRIMINACIÓN LABORAL

DISCURSO DE ODIO

RACISMO INST. ESTRANXEIRÍA

RACISMO INST. ESTRANXEIRÍA: NACIONALIDADE

RACISMO INSTITUCIONAL OUTRAS

OUTRAS

1

5

5

14

4

14

2

6

7

13

18

7

Durante o 2021 achegáronse á nosa 
oficina moitas persoas desespera-
das, agardando algunha novidade 
do seu expediente de solicitude, que 
continuaba mes tras mes, e ano 
tras ano “en tramitación”.

Persoas con solicitudes penden-
tes de renovar dende o 2019, ou 
incluso dende o 2015. O máis grave 
é que na totalidade dos casos que 
chegan a esta entidade os requisitos 
para outorgar a nacionalidade están 
cumpridos. É dicir, son persoas que 
contan con todas as condicións e 
que presentaron toda a documenta-
ción esixida para esa concesión.

Lembremos que só se esixe para 
a nacionalidade por residencia, resi-
dir o período mínimo esixido (1, 2, 
ou 10 anos segundo os casos), non 
ter antecedentes penais e superar 
os exames.  

Non parecen requisitos moi com-
plicados de comprobar, nin que pre-
cisen unha exhaustiva tramitación. 
Pois ben, vémonos na obriga de 
anunciar un recurso contencioso 
administrativo perante a Audiencia 
Nacional para que entón si, nese 
momento, o Ministerio recoñeza 
esa nacionalidade.

A administración está perpetuan-
do a situación de indefensión na 
que se atopan estas persoas que, 
senón acoden á vía xudicial, con 
todo o que elo implica de desgas-
te psicolóxico e económico, non 
ven cumprimentado o seu dereito a 
adquirir a nacionalidade española e 
os dereitos que os privilexios que a 
mesma supón.

As seguintes discriminacións 
más denunciadas polas persoas 
que acoden a calquera das ofici-
nas da entidade, trátanse daquelas 
acontecidas coas denegacións de 
acceso a servizos privados e públi-
cos. Este eido, é sumamente rele-
vante pois descubrimos moitas das 
dificultades que sofren as persoas 

cando intentan facer valer os seus 
dereitos en distintos ámbitos da 
sociedade, sendo estas situacións 
especialmente complicadas pois 
dificultan, en exceso, a inserción 
social das persoas migrantes e/ou 
racializadas na cidade da Coruña. 
Ao contrario que a anterior relación 
de casos que estaba vencellada ao 
propio réxime de estranxeiría, ato-
pamos toda unha relación de situa-
cións entre as que se atopan pro-
blemas no acceso á vivenda, saúde, 
servizos sociais, entre outras, sendo 
especialmente daniños os efectos 
do acceso a servizos privados.  

A discriminación no acceso 
a servizos privados, que refle-
xa unha cifra de 14 vulneracións, 
constitúeno, por exemplo, a dene-
gación de apertura de contas ban-
carias. Ao contrario do que se poda 
pensar, esta é unha das vulneracións 
que máis afectan ao normal desen-
volvemento 
e inserción 
económica 
das per-
soas pois, 
a maioría 
dos trámi-
tes que fa-
cemos no 
noso día a 
día precisan 
da posesión 
dunha con-
ta bancaria 
a cal se está 
denegando 
a aquelas 
p e r s o a s 
que posúen 
só o pasa-
porte como documento de identi-
ficación. Con cada ano que pasa, 
somos máis conscientes de que o 
reconto de datos extraídos sobre 
o racismo e a xenofobia en toda a 
comunidade galega está presente 

en tódolos ámbitos e son moitas as 
distintas manifestacións que atopa-
mos no día a día. 

Dentro desta clasificación decidi-
mos contabilizar aparte as dene-
gacións ou dificultades existentes 
no acceso á vivenda con 4 casos 
recollidos na cidade da Coruña.  
A pesares de tratarse dunha cifra, 
case insignificante, consideramos 
importante recollela pois son moi-
tos os casos nos que non se lle da 
importancia e que, finalmente,  non 
chegan a denunciarse. Neste eido, 
o dereito de acceso á vivenda para 
todas as persoas en condicións de 
igualdade, atopamos moitas nega-
tivas, as cales, veñen referendadas, 
na maioría das ocasións, por anun-
cios en portais ou plataformas de 
procura de vivenda con alusións ou 
enunciados claramente discrimina-
torios e a derivación cara outras vi-
vendas  ou negativas das propias in-

mobiliarias 
ou asegura-
doras can-
do se tratan 
de persoas 
migrantes 
e/ou ra-
cializadas, 
constituín-
do o que 
se vén cha-
mar Racis-
mo inmo-
biliario. 

Tal e 
como se 
pode ver na 
imaxe arri-
ba publica-
da, existen 

anuncios que non se esmeran en 
agochar o racismo e xenofobia 
cara certas persoas racializadas. 
Trátanse de vulneracións cuxa 
base non trata do incumprimento 
dos requisitos propios para acce-

der a unha vivenda senón no feito 
de que se denega constantemen-
te ese dereito a persoas migran-
tes e/ou racializadas por mor dos 
prexuízos cara esas poboacións, 
tal e como reflexa a imaxe a con-
tinuación.

Á m b a -
las dúas 
i m a x e s 
constitúen 
unha grave 
v u l n e r a -
ción de de-
reitos que 
as persoas 
migrantes 
e/ou ra-
cializadas 
saben que 
van atopar 
no proceso 
de procura 
de viven-
da. A inexistencia de lexislacións 
máis intransixentes fomentan 
este tipo de discurso que é moi 
daniño ao sinalar, concretamente, 
a grupos de persoas como si de 
criminais se trataran. 

A terceira categoría en número 
de denuncias constitúena a de-
negación de acceso a servizos 
públicos con 14 casos, ámbito 
no que destacan as discrimina-
cións en servizos como a asisten-
cia sanitaria (a denegación desta) 
ou a educación, do que falaremos 
un pouco máis adiante.  A conti-
nuación contabilizamos os casos 
por discriminación de conflitos e 
agresións no espazo público (5 
casos) e privado (5 casos).  Este 
ámbito trátase doutra das varia-
bles que aumenta, levemente, en 
comparación casos recollidos o 
ano anterior. O clima xeral de cri-
minalizar ás persoas migrantes 
e a grande polarización política 
están permitindo aflorar novas 

actitudes e comportamentos gra-
vemente racistas e xenófobos no 
seo da sociedade, que se produ-
cen en distintas esferas da vida 
social pero que abundan entre as 
persoas particulares como a veci-
ñanza. Por outro lado atopamos 

as vulnera-
cións froito 
da discri-
m i n a c i ó n 
l a b o r a l 
que, para 
o caso da 
C o r u ñ a 
reflexan a 
cifra de 2 
casos, cifra 
que baixa 
dous pun-
tos en rela-
ción ao re-
collido no 
ano 2020. 

Isto non significa que teña me-
llorado a situación das persoas 
migrantes e/ou racializadas no 
mercado laboral no concernente 
á cidade da Coruña, simplemente, 
reflexa que son menos as persoas 
que acoden a denunciar tales 
acontecementos na Oficina de In-
formación e Denuncias, vén pola 
normalización de tales situacións 
ou polo descoñecemento respec-
to dos dereitos que posúen. 

Por último decidimos reflexar, 
de xeito separado tamén, aquelas 
vulneracións de dereitos provo-
cadas polo abuso das forzas de 
seguridade pública con 1 caso, 
feito que non cambia moito res-
pecto dos datos recollidos para o 
ano 2020 (2 casos). O que pode-
mos aclarar neste sentido é que 
podemos estar ante unha situa-
ción bastante complicada de xes-
tionar ou avaliar, pois, conside-
ramos que seguramente non se 
produzan moitos casos de bruta-

lidade ou abuso das forzas e cor-
pos do Estado na cidade da Co-
ruña en comparación con outras 
localidades ou territorios, pero, 
cremos que unha das razóns 
polas que apenas se recollen de-
nuncias é pola propia simboloxía 
e protección lexislativa de que 
gozan estes profesionais. Sabe-
mos que outro dos motivos que 
podemos aludir é á situación ad-
ministrativa das persoas, xa que, 
está de sobra demostrado que a 
irregularidade administrativa é a 
principal causa de peso para que 
moitas persoas decidan non de-
nunciar as múltiples vulneracións 
que sofren, tal e como vimos ma-
nifestando a través do traballo re-
collido nos Informe anuais recolli-
dos pola nosa entidade. 

Debemos aclarar que en SOS 
Racismo Galicia, pese a que a 
denegación de acceso a servizos 
públicos e o abuso por parte das 
forzas de seguridade públicas po-
den ser consideradas formas de 
racismo institucional, clasificá-
molas de xeito separado pola im-
portancia que ambas conductas 
revisten. Nunha clasificación que 
así fosen consideradas, podería-
mos afirmar que o racismo insti-
tucional encabezaría a listaxe por 
número de denuncias, constituín-
do máis da metade das mesmas.

En resumo, durante o 2021 as 
vulneracións de dereitos por parte 
da Administración foron obxecto 
de abundantes denuncias, sobre 
todo no vencellado ao ámbito da 
nacionalidade. Para ofrecer unha 
análise máis específica, anali-
zamos as denuncias recollidas 
segundo o ámbito de discrimina-
ción confirmando que as vulnera-
cións no ámbito da estranxeiría 
por parte de persoas migrantes 
ou racializadas imperan entre as 
denuncias recollidas. 

SEGUNDO O 
ÁMBITO DA 

DISCRIMINACIÓN

13

23

AGRESIÓN E DISCURSO DE ODIO

BANCARIO

COMUNICACIÓN

EDUCACIÓN

EMPREGO

ESTRANXEIRÍA

FORZAS DE SEGURIDADE

NACIONALIDADE

OUTROS SERVIZOS PRIVADOS

OUTROS SERVIZOS PÚBLICOS

SAÚDE

SERVIZOS SOCIAIS

VIVENDA

XUSTIZA

OUTRAS

3

10

3

2

2

2

2

2

7

4

2

5

8

Para ofrecer unha análise 
máis específica, analizamos 
as denuncias recollidas se-
gundo o ámbito de discrimi-

nación confirmando que as vulne-
racións no ámbito da estranxeiría 
por parte de persoas migrantes ou 
racializadas imperan entre as de-
nuncias recollidas. 

Esta radiografía que imos reco-
llendo e expoñendo ano tras ano, 
non fai máis que reflectir a necesi-
dade de concienciar á sociedade ac-
tual contra o racismo e a xenofobia, 
pois revela a existencia de múltiples 
comportamentos que vulneran os 
dereitos das persoas migrantes e 
racializadas de forma continua, de-
liberadamente e sen pudor ningún, 
con especial fincapé no ámbito das 
oficinas de estranxeiría (23 casos).

ESTRANXEIRÍA
O maior foco do racismo institu-
cional na cidade da Coruña neste 

ano 2021 volveron a ser as ofici-
nas de estranxeiría, responsables 
da gran maioría das solicitudes de 
autorización de residencia, como 
o arraigamento laboral, o arraiga-
mento social, a tarxeta de familiar 
de comunitario, a re agrupación 
familiar, etc.

Xunto a elas teñen un papel fun-
damental tamén, as brigadas de 
estranxeiría do Corpo Nacional de 
Policía situadas nas Comisarías.

Tanto nunhas como noutras 
dependencias as vulneracións de 
dereitos non cesan de acontecer 
(en forma de atrasos intermina-
bles, esixencia de documentos 
nos requiridos, desinformación, 
negativas verbais a tramitacións, 
etc.) sen que as queixas e recla-
macións interpostas sexan quen 
de mudar a situación.

Este foi o caso de Mbaye que 
acude á Policía Nacional para a re-
novación do seu TIE permanente. 

Un trámite aparentemente sinxelo 
e burocrático. A súa sorpresa foi 
que a funcionaria que o atendeu 
denegoulle esa renovación a pe-
sares de contar con toda a docu-
mentación requirida (pasaporte en 
vigor e copia do mesmo, pago de 
taxa, fotografía e impreso oficial 
do mesmo).

Mbaye pregunta cal é o proble-
ma e a funcionaria lle di, de palabra 
como soe suceder sempre nestes 
casos, que lle vai pedir unha vida 
laboral e certificados médicos e 
de estudo para acreditar que non 
estivo fora de España máis de 90 
días.

Mbaye lle explica que ese requi-
sito se cumpre coa exhibición e 
aportación do pasaporte, e des-
pois de moito insistir consegue 
que lle renoven o TIE.

Por sorte Mbaye coñece os 
seus dereitos, e os requisitos que 
legalmente lle poden ser esixidos 

e os que non, e conseguiu a re-
novación. Pero ese non sempre é 
o caso das persoas estranxeiras 
que “avasaladas” por unha lexis-
lación fragosa e restritiva e por 
funcionarios pouco legais e éticos 
ven frustradas as súas posibilida-
des de regularización e/ou perma-
nencia no Estado.

Outro dos casos cos que nos ato-
pamos foi o de Roger, altamente 
prexudicado por ese racismo ins-
titucional presente nas oficinas de 
estranxeiría da cidade da Coruña.

Roger formalizou a súa solicitu-
de de arraigo social en setembro 
de 2020. O prazo máximo de reso-
lución deste tipo de autorización 
de residencia e traballo é de 3 me-
ses. Na cidade da Coruña no 2021 
o tempo medio de tramitación 
destes expedientes alongábase 
ate os 8 meses.

Roger perdeu a oferta de traba-
llo que presentou xunto coa so-
licitude de arraigo social, xa que 
o empregador non puido agardar 
eses largos meses para a súa con-
tratación, e polo tanto, Roger ficou 
en situación irregular polo incum-
primento dos prazos por parte da 
administración.

Outra das grandes vulneracións 
prodúcese no ámbito da educa-
ción (13 casos). Resulta sorpren-
dente o número de persoas que 
se achegan denunciando claros 
casos de discriminación vence-
llados ao seu proceso educativo, 
sendo especialmente complexos 
e esgotadores e inxustos os pro-
cedementos de homologación de 
estudos universitarios de persoas 
estranxeiras (como ben demostra 
a experiencia Gabriela Frias nun 
artigo incluído no Informe Anual 
de Racismo e xenofobia de SOS 
RACISMO GALICIA que leva por 
título “Cando as nosas vidas se 
paralizan por unha homologa-
ción”), a denegación de matricular 
nas EOI da cidade a persoas que 
só posúan pasaporte como do-
cumento de identificación ou in-
clusive a detección de actitudes e 
comportamentos racistas no seo 
das institucións educativas, ben 
por parte de compañeiras ou do 
propio mestrado. Están cambian-
do moitas cousas, pero as denun-
cias recollidas demostran que o 
ámbito educativo segue a reflexar 
o que acontece na sociedade: mal-
trato sistemático a aquelas per-

soas migrantes e/ou racializadas 
en base a uns criterios totalmente 
arbitrarios que nunca resultan ser 
bullying racista.

Enténdese o bullying racista 
como aquela situación na que al-
guén sofre menosprezo, burlas 
e intimidación ou é avergonzado 
pola súa: aparencia física, orixe 
étnico, prácticas relixiosas ou cul-
turais, a súa forma falar ou vestir 
(Victoria State Goverment, 2021).

O acoso racista pode variar den-
de comentarios casuais pero ferin-
tes ata ataques físicos e verbais 
deliberados.

Enténdese que o acoso constituí-
ra un tipo de discriminación e que 
prodúcese a partir dun comporta-
mento non desexado relacionado 
coa orixe racial ou étnico que teña 
como obxectivo ou consecuencia 
atentar contra a dignidade da per-
soa e crear un entorno intimidatorio, 
hostil, degradante, humillante ou 
ofensivo (Otero, K., 2016). 

Dende o traballo que se vén fa-
cendo nas OID ao longo de varias 
anos, decatámonos, de que é moi 
complicado traballar mao a mao 
cos centros educativos na identi-
ficación e atención temperá das 

actitudes e comportamentos re-
coñecidos como bullying racista 
escusándose en que se tratan de 
meros episodios entre crianzas e 
non en terríbeis situacións que po-
den truncar a vida e futura inser-
ción de moitas persoas. 

ÁMBITO EDUCATIVO
Neste 2021 puxemos a mirada 
nos centros educativos, onde a 
formación antirracista está com-
pletamente ausente. Desta manei-
ra impartimos formación para o 
alumnado de varios centros, pero 
tamén ao profesorado, porque son 
eles sobre os que recae a respon-
sabilidade non só de transmitir 
ese discurso antirracista, senón 
tamén actuar cando algún inci-
dente racista ou xenófobo ocorre 
no ámbito educativo.

Compre, de forma urxente cre-
mos, implantar protocolos contra 
as actitudes racistas e xenófobas 
que diariamente atopamos nos 
centros educativos da Galiza.

Un exemplo claro da falta de for-
mación neste ámbito do profeso-
rado nolo trasladou Paola.

Paola ten unha filla escolariza-
da en Educación Infantil nun cen-

tro público e descubriu que a súa 
profesora utilizou un conto en for-
mato vídeo coa intención de falar 
coas crianzas da diversidade e o 
respecto “ao diferente”.

Paola falou coa profesora e co 
centro educativo manifestando 
o seu desacordo coa utilización 
de dito conto, que, na súa opinión 
afondaba nos estereotipos e re-
sultaba contraproducente para o 
suposto fin perseguido pola pro-
fesora.

A resposta do centro educativo 
foi menosprezar a opinión da nai 
polo feito de ser unha persoa ra-
cializada.

Decidimos, co consenso de Pao-
la, escribir ao centro educativo e 
tamén á asociación educativa que 
difundíao vídeo do conto.

Este é un extracto de ditos escri-
tos:

“A nosa achega procede da necesi-
dade de traballar a nivel educativo 
cuestións reais de diversidade racial 
cun mínimo de tacto para non ferir 
sensibilidades no camiño tan im-
portante da educación en Valores.

Consideramos sumamente im-
portantes as ensinanzas e progra-

mas de sensibilización do ámbito 
educativo coas miles de situacións 
que acontecen na actualidade 
pero, cremos que, igualmente é 
prioritario ter en conta os sentires 
e experiencias exteriorizados por 
persoas racializadas que sofren 
polos prexuízos vencellados á cor 
de pele.

O feito de ser unha obra que re-
cibira premios non significa que a 
historia narrada estea fóra de culpa 
respecto dos estereotipos racistas 
vinculados ás persoas negras ou 
as actitudes e comportamentos 
axeitados cando nos atopamos 
diante desa diversidade.

Hai moito detalles no conto que 
nos levan a pensar que a vontade é 
boa á hora de sinalar e abrazar a di-
versidade que presentan as nosas 
peles pero xustamente a elección 
de ditos exemplos non fai máis que 
reforzar ideas que son moi daniñas 
para o bo desenvolvemento iden-
titario das crianzas racializadas e 
a permisividade coa que permiten 
ser tratados pelas súas compañei-
ras/os.

É por iso que cremos necesario 
profundar na explicación do que 
certas cuestións poden supoñer 

para o alumnado migrante e/ou ra-
cializado e as súas familias.

Aldeanos; no conto fálase de 
persoas aldeanas normalizando o 
feito de que as persoas con outra 
cor de pele procedemos doutros 
países/rexións. Hoxe en día hai 
persoas racializadas galegas, as 
cales, teñen o mesmo dereito a ser 
recoñecidas como propias desta 
terra. A cor de pele non debe ser un 
elemento marcador de estranxeiría 
e a lóxica do conto favorece ese 
pensamento. ¿Entonces mi ami-
guita viene de un país lejano? Aquí 
temos outra proba do reforzamen-
to deste sentimento fronteirizo que 
establece división e xerarquías en-
tre eles (estranxeiros/as/es) e no-
soutros/as/es(nacionais).

Gente de chocolate; a miúdo as 
persoas negras son cosificadas e 
refírense a eles/as con termos, en 
principio, sen maldade como xen-
te de chocolate ou bombón que, 
para quen os recibe, convértense 
en marcadores da diferencia que 
suprimen a súa voz e identidade. 
O feito de ser xente de chocolate 
e o acto mesmo de roer a alguén 
para comprobarse realmente é de 
chocolate (como ocorre no conto 

infantil) facilitan a violencia sobre 
os corpos negros. Calquera persoa 
merece respecto e que o seu corpo 
e aparencia non sexa campo de ex-
perimentación e aprendizaxe para 
a poboación branca.

Le gritaron negra; o interesan-
te neste caso é que este tipo de 
dinámicas soen ocorrer e vemos 
como neste caso nin sequera se 
ten a intención de traballar e nor-
malizar o uso dunha palabra que 
non é un insulto senón símbolo de 
empoderamento para toda unha 
comunidade. Neste conto infantil 
segue a reforzarse a idea de que a 
palabra negra é un insulto, vemos 
como a nena conta, asustada, esa 
anécdota á súa nai. Isto esta mal 
por dous motivos: 1) as crianzas 
negras tentarán evitar calquera 
conversa ou reflexión sobre o seu 
bagaxe étnico-racial e iso acabará 
desembocando nunha adolescen-
cia traumática polo medo a ser 
considerados un insulto. 2) o resto 
de crianzas seguirá reforzando a 
estigma negativa sobre a palabra 
negro/a para utilizala como insul-
to e non conseguirá desprenderse 
de estereotipos e prexuízos racis-
tas ata unha idade máis adulta (se 

realmente conseguen facelo).   
As crianzas teñen unhas altas 

capacidades para empaparse das 
ideas, expresións e comportamen-
tos que ven na sociedade para logo 
reproducilos, así que debemos prio-
rizar por unha educación de calida-
de que non os ensine a discriminar 
dende tan curta idade.

Dende a nosa entidade comunica-
mos estas anotacións xa que con-
sideramos importante a labor que 
desempeñades na rama educativa 
pero comprendemos que é preciso 
o traslado deste tipo de xuízos ás 
persoas responsables  do uso des-
tes contidos no seu centro.”

Por detrás das vulneración no 
entorno educativo detectamos 
aquelas producidas no ámbi-
to bancario (10 casos), nos que 
nos atopamos con denegacións 
da apertura dunha conta bancaria 
ou bloqueo da mesma sen moti-
vos xustificados. Nesta sentido, 
estamos a falar de desigualdades 
no trato por parte de entidades 
bancarias e o persoal empregado 
nas entidades, así como das po-
líticas aplicadas e que dificultan 
especialmente o dereito de acceso 

a unha conta bancaria. Hoxe en 
día, maioría das xestións que as 
persoas realizamos no noso día 
a día son feitas a través de conta 
bancaria polo que carecer do ac-
ceso a posuír unha produce unha 
grande dificultade para a inserción 
socioeconómica das persoas. Sen-
do unha constante problemática a 
negativa das entidades bancarias 
ante as solicitudes de apertura 
dunha conta de pago básica, aínda 
que a persoa que a queira abrir leve 
consigo un informe de vulnerabi-
lidade da traballadora social que 
expón que non ten ingresos eco-
nómicos e que  precisa unha conta 
bancaria porque ten dereito a unha 
prestación económica. Pasa o 
mesmo tamén có tema dos pasa-
portes, principalmente de persoas 
que veñen dun país daqueles que 
están unha “lista vermella” e  que 
son rexeitados sen tomar en conta 
que o pasaporte constitúe un docu-
mento legal de identificación como 
pode ser un NIE.

CONTAS BANCARIAS
Un ano máis dende a OID atopá-
monos con moitos casos de de-
negacións de apertura de contas 

bancarias no caso de persoas en 
situación irregular.

Poderíamos falar dunha vintena 
de casos só na cidade da Coruña.

É preciso lembrar que o pasa-
porte é un documento legal e ab-
solutamente válido para a identifi-
cacións das persoas, para as que 
o feito de carecer de TIE non pode 
ser motivo de denegación deste 
servizo.

Dende o ano 2017, coa aproba-
ción do Real Decreto Lei 9/2017 
existen as contas de pago bá-
sicas, de carácter gratuíto para 
persoas sen recursos e que espe-
cificamente, e en canto aos requi-
sitos para a súa apertura sinala o 
seu artigo 4 que:

1. As entidades de crédito de-
negarán o acceso ás contas de 
pagamento básicas cando se de 
algunha das seguintes circunstan-
cias:

a) O potencial cliente non ache-
gue a información requirida pola 
entidade en función do nivel de ris-
co de branqueo de capitais ou de 
financiamento do terrorismo do 
devandito cliente dentro do mar-
co do previsto no capítulo II da Lei 
10/2010, do 28 de abril, de preven-

ción do branqueo de capitais e o 
financiamento do terrorismo, e as 
súas normas de desenvolvemen-
to,

b) a súa apertura sexa contraria 
aos intereses da seguridade na-
cional ou de orde pública definidos 
polas leis, as normas europeas ou 
pola xurisprudencia do Tribunal de 
Xustiza da Unión Europa, nos su-
postos en que así se acordou polo 
Consello de Ministros, a proposta 
do Ministro de Economía, Indus-
tria e Competitividade, ou

c) o potencial cliente xa sexa ti-
tular en España dunha conta nun 
provedor de servizos de pagamen-
to que lle permita realizar os ser-
vizos contemplados no artigo 8.1, 
agás que este lle notificou a súa 
decisión unilateral de resolver o 
contrato marco de conta de paga-
mento. Neste caso, antes de abrir 
unha conta de pagamento básica, 
a entidade de crédito poderá ve-
rificar se o cliente dispón ou non 
dunha conta en España que lle 
permita realizar os servizos cita-
dos. As entidades de crédito pode-
rán basearse a tal remate nunha 
declaración responsable asinada 
polo propio cliente.

A entidade conservará os docu-
mentos e a análise realizada no 
que se basee esta decisión.

Por elo, carecer de TIE non é un 
suposto legalmente contemplado 
como motivo de denegación. Efec-
tivamente, non existe normativa 
algunha na que se estableza como 
motivo de denegación de apertura 
de contas bancarias a falta de re-
sidencia legal en territorio español 
ou da Unión Europea.

Esta denegación supón unha 
clara vulneración dos dereitos das 
persoas migrantes que residen en 
territorio español, ás que se lles 
denega o acceso a un produto in-
dispensable para a gran maioría 
das xestións da vida cotiá, ou se 
lles impoñen trabas ou requisitos 
aos que non están obrigados as 
persoas nacionais.

Estas vulneracións, ademais 
de constituír unha grave discri-
minación por razón da orixe das 
persoas e da súa situación ad-
ministrativa, supoñen un incum-
primento da actual lexislación da 
materia.

Efectivamente, o artigo 3 do Real 
Decreto-Lei de 19/2017, de 24 de 
novembro de contas de pago bási-

cas, traslado de contas de pago e 
comparabilidade de comisións es-
tablece que as entidades de crédito 
teñen a obriga de ofrecer contas de 
pago para:

1º. Residentes legais na Unión 
Europea (aínda que non teñan do-
micilio fixo).

2º. Solicitantes de asilo, coa pre-
sentación da solicitude de asilo.

3º. Persoas estranxeiras sen per-
miso de residencia e con imposibi-
lidade de expulsión (é dicir, sen ter 
unha orde de expulsión firme ou 
mesmo aberto un procedemento 
de expulsión), mediante a presen-
tación do pasaporte: caso no que 
se atopa esta persoa.

Así, a identificación é posíbel con 
pasaporte, segundo o establecido 
na seguinte normativa de aplica-
ción: Lei 10/2010, do 28 de abril, de 
prevención do branqueo de capitais 
e do financiamento do terrorismo:

Artigo 3. Identificación formal.
1. Os suxeitos obrigados iden-

tificarán a cantas persoas físicas 
ou xurídicas pretendan establecer 
relacións de negocio ou intervir en 
calquera operacións.

2. Con carácter previo ao esta-
blecemento da relación de nego-

cios ou á execución de calquera 
operacións, os suxeitos obrigados 
comprobarán a identidade dos in-
tervenientes mediante documen-
tos fidedignos. No suposto de non 
poder comprobar a identidade 
dos intervenientes mediante do-
cumentos fidedignos nun primeiro 
momento, poderase contemplar o 
establecido no artigo 12, agás que 
existan elementos de risco na ope-
ración.

Regulamentariamente esta-
bleceranse os documentos que 
deban reputarse fidedignos para 
efectos de identificación.

Así mesmo, regulamentaria-
mente se establece no Real Decre-
to 304/2014, do 5 de maio, polo 
que se aproba o Regulamento da 
Lei 10/2010, do 28 de abril, de pre-
vención do branqueo de capitais e 
do financiamento do terrorismo:

Artigo 6. Documentos fidedig-
nos para efectos de identificación 
formal.

1. Consideraranse documentos 
fidedignos, para efectos de identi-
ficación formal, os seguintes:

a) Para as persoas físicas de na-
cionalidade española, o Documen-
to Nacional de Identidade.

Para as persoas físicas de nacio-
nalidade estranxeira, a Tarxeta de 
Residencia, a Tarxeta de Identidade 
de Estranxeiro, o Pasaporte ou, no 
caso de cidadáns da Unión Euro-
pea ou do Espazo Económico Euro-
peo, o documento, carta ou tarxeta 
oficial de identidade persoal expe-
dido polas autoridades de orixe. 
Será así mesmo documento válido 
para a identificación de estranxei-
ros o documento de identidade ex-
pedido polo Ministerio de Asuntos 
Exteriores e de Cooperación para o 
persoal das representacións diplo-
máticas e consulares de terceiros 
países en España.

Resulta de aplicación tamén 
o disposto no artigo 81 da Lei 
2/2012, Lei galega de protección 
xeral dos consumidores e usua-
rios, que prevé como infracción:

”A negativa inxustificada a satis-
facer as demandas do consumi-
dor, producidas de boa fe ou con-
forme ao uso establecido, cando 
a súa satisfacción estea dentro 
das dispoñibilidades da empresa 
vendedora ou prestadora dun ser-
vizo, así como calquera forma de 
discriminación con respecto ás re-
feridas demandas”.

Finalmente, esta denegación su-
pón unha clara vulneración dos 
dereitos das persoas migrantes 
que residen en territorio español, 
e carecen de ingresos, o que su-
pón unha infracción en materia 
de protección dos consumidores 
e usuarios, segundo dispón o arti-
go 49 do Real Decreto Lexislativo 
1/2007, de 16 de novembro, polo 
que se aproba o texto refundido da 
Lei Xeral para a Defensa dos Con-
sumidores e Usuarios e outras leis 
complementarias:

“1. Son infraccións en materia 
de defensa dos consumidores e 
usuarios:

k) A negativa a satisfacer as 
demandas do consumidor ou 
usuario, calquera que sexa a súa 
nacionalidade ou lugar de resi-
dencia, cando a súa satisfacción 
estea dentro das dispoñibilidades 
do empresario, así como calquera 
forma de discriminación con res-
pecto ás referidas demandas”.

Maila todo o exposto, ano tras 
ano as entidades financeiras se-
guen a perpetuar este comporta-
mento discriminatorio e ilegal, sen 
que as numerosas queixas pre-
sentadas por esta entidade ante o 

banco de España tiveran resposta 
satisfactoria algunha.

Seguidamente atopamos todas 
aquelas vulneracións producidas 
nos servizos sociais (7 casos), 
outras (8), en materia de viven-
da (5 casos) e saúde (4 casos). 
Todas as situacións denunciadas 
nos anteriores ámbitos e tipogra-
fías son igual de importantes pero 
queremos deternos brevemente a 
comentar o que acontece coas re-
collidas nesta sección por tratarse 
todas elas de sectores sumamen-
te relevantes para poder avaliar a 
inserción social dunha persoa na 
sociedade ou como se coñece 
noutros ámbitos: “a integración 
social das persoas”. Cabe aclarar, 
que non nos gusta falar en termos 
de integración, xa que considera-
mos que o obxectivo final debera 
ser que todas as persoas poidan 
inserirse e participar en condi-
cións de igualdade pero iso non é 
o que acontece realmente, espéra-
se que as persoas se integren a un 
sistema ou estrutura dadas que os 
discrimina dende a casa de saída. 
Neste eido atopámonos desde 
mala praxe por parte de traba-
lladoras/es propios dos servizos 

sociais, denegación de acceso a 
vivenda baseándose en principios 
ou prexuízos racistas, por parte de 
propietarios/as de vivenda e inmo-
biliarias e  maltrato polas profesio-
nais empregadas no servizo gale-
go de saúde. 

Dende SOS Racismo Galicia de-
mandamos unha maior formación 
a persoal que se atopa nas esfe-
ras do ámbito da administración 
(educación, centros de saúde, ofi-
cinas de emprego etc.), así como 
dunha implantación de sancións 
máis duras para aquelas persoas 
ou institucións que vulneren os 
dereitos de acceso das persoas 
baseándose en principios clara-
mente discriminatorios, xa que, 
cremos que é único camiño que 
permitirá ir erradicando tales ofen-
sas e facernos moito máis cons-
cientes de que o respecto debe 
ampliarse cara todas as persoas 
que convivimos na sociedade, sen 
facer distincións en base a moti-
vos clasistas, racistas, xenófobos 
ou discriminatorios de calquera 
clase, depende do propio dos va-
lores, compromiso e esixencia de 
cumprimento dos mesmos da so-
ciedade na que vivimos todas/es.

Alén disto, debemos ser cons-
cientes de que o persoal que tra-
balla para a Administración son 
persoas que moran nesta socie-
dade eurocéntrica e, polo tanto, 
perciben e reproducen o racismo 
e a xenofobia de igual forma que 
esta. Isto non se pode permitir e 
debe corrixirse de inmediato por 
parte dos poderes públicos, me-
diante formación, recomenda-
cións e pautas a seguir que  dean 
a coñecer a lexislación vixente na 
materia, a prohibición de todo tipo 
de discriminación e que prohiban 
terminantemente a expresión de 
opinións persoais e “erradas reco-
mendacións” por parte do persoal 
da Administración cara ás persoas 
usuarias dos servizos públicos.

SAÚDE
Ano tras anos comprobamos 
como nun ámbito tan sensible e 
tan fundamental para as vidas das 
persoas como é a saúde seguen a 
producirse feitos tan graves como 
a negativa á asistencia sanitaria, 
incluso en menores e mulleres 
embarazadas.

Este foi o caso de Angélica 
muller de nacionalidade peruana 

que chega a España no ano 2021 
embarazada. Ten que acudir a fa-
cerse unha proba rutinaria de con-
trol do seguimento da xestación e 
atópase que no centro médico lle 
denegan esa proba por non contar 
con tarxeta sanitaria nin estar in-
cluída no programa galego de saú-
de para non asegurados.

Lembramos que a asistencia 
sanitaria a mulleres embaraza-
das durante o embarazo, o parto e 
pos parto é un dereito recoñecido 
na lexislación, polo que carece de 
sentido que se carguen os gastos 
derivados da mesma á persoa in-
teresada. 

Así, a RESOLUCIÓN do 31 de 
agosto de 2012, da Secretaría 
Xeral Técnica da Consellería de 
Sanidade, pola que se acorda a 
publicación da Instrución do 31 de 
agosto de 2012 sobre a prestación 
de asistencia sanitaria en Galicia 
ás persoas que non teñen a con-
dición de asegurado ou de bene-
ficiario recoñecida polo Instituto 
Nacional da Seguridade Social ou, 
no seu caso, polo Instituto Social 
da Mariña, establece o seguinte:

“As persoas, con documentación 
identificativa válida e en vigor, que 

a partir do 1 de setembro de 2012 
non teñan dereito á asistencia sa-
nitaria coa condición de asegurado 
ou beneficiario recoñecida polo 
INSS ou, no seu caso, polo ISM e 
que non poidan acollerse a un con-
venio especial, poderán solicitar a 
inclusión no Programa galego de 
protección social da saúde pública 
para a prestación de asistencia sa-
nitaria en Galicia.”

Así mesmo, as persoas es-
tranxeiras non rexistradas nin 
autorizadas como residentes en 
España, que se atopen en Galicia, 
e que non teñan nin poidan ter 
asistencia sanitaria pública polas 
vías regulamentadas en España, 
nin exportar o dereito desde o seu 
país de procedencia, nin poidan 
incluírse no Programa galego de 
protección social da saúde públi-
ca, recibirán a asistencia sanitaria 
por parte do Servizo Galego de 
Saúde, nas seguintes modalida-
des:

b) De asistencia ao embarazo, 
parto e pos parto.

Como pode verse, apesares da 
claridade da regulación legal da 
asistencia a persoas en situación 
administrativa irregular, o SERGAS 

segue a exercer este tipo de vio-
lencia institucional con estas per-
soas.

Cabe destacar igualmente todas 
as situacións derivadas de agre-
sións e discursos de odio (3 ca-
sos). A pesares de existir tan só 3 
casos dese natureza denunciados 
na cidade da Coruña sabemos que 
son moitas máis as situacións ou 
experiencias que se suceden no 
día a día que poderían ser consi-
deradas discurso de odio, sobre 
todo nas redes sociais e media 
de comunicación pero, desgracia-
damente, son poucas as persoas 
que denuncian tales episodios. 
Cremos que tal situación pode vir 
derivada da grande confusión xe-
neralizada que existe en torno ao 
termo e as actitudes e comporta-
mentos que poderían verse recolli-
dos como tal. 

Falaremos destes casos de 
forma conxunta porque inda que 
legal e xurisprudencialmente a de-
finición de discurso de odio está 
moi acoutada e definida, en moitas 
ocasións neste ano 2021, como 
xa viñera sucedendo noutros anos 
pasados, os comportamentos de 
particulares cara as persoas ra-

cializadas e/ou migrantes rozan 
esa delgada liña que diferencia 
unha manifestación racista ou xe-
nófoba intolerable e noxenta, pero 
legalmente non sancionable, dun 
delito de odio segundo o contem-
pla o código penal.

Segundo a Organización para 
a Seguridade e a Cooperación en 
Europa “A motivación prexuízo sa 
fai referencia ás ocasións nas que 
a motivación dun infractor está 
motivada, en todo o en parte, polo 
seu prexuízo. Un prexuízo defínese 
aquí como unha opinión ou actitu-
de prefigurada negativa cara unha 
ou varias persoas baseada na súa 
identificación real ou suposta cun 
grupo. Se unha vítima  dun delito é 
seleccionada de maneira intencio-
nada sobre a base desta motiva-
ción, podemos dicir que foi come-
tido un delito de odio”.

España, como Estado membro 
da OSCE incorpora está definición 
e interpretación do que constitúen 
os delitos de odio. Maila iso, anos 
tras ano, vimos de comprobar, 
como na realidade as agresións, 
os discursos e os comportamen-
tos racistas e xenófobos quedan 
fora desa catalogación, coas gra-

ves consecuencias de indefensión 
e ausencia de reparación para as 
vítimas.

Un dos casos cos que nos ato-
pamos neste 2021 foi o de Almu-
dena.

Almudena estaba cos seus fi-
llos que están a xogar con outras 
crianzas nunha praza da cidade. 
De súpeto, o pai dunha das crian-
zas que alí se atopaba recrimina 
violentamente aos fillos de Almu-
dena. Ela se achega ate alí e ao 
ver a actitude deste adulto decide 
chamar á policía.

Nese intre chega a parella dese 
home que decide tomala con Almu-
dena e os nenos chegando a insul-
talos con cualificativos despectivos 
e apelativos xenófobos pola súa 
procedencia de América do Sur.

Prodúcese unha situación moi 
violenta diante dos menores e 
Almudena decide, moi nerviosa, 
volver chamar á policía que nunca 
chegou a presentarse.

Dende a OID recollemos non só 
vulneracións que nos trasladan 
as persoas, senón tamén vulnera-
cións que catalogamos como Ob-
servatorio e que descubrimos en 
redes e medios de comunicación.

O nivel de odio presente nas redes 
sociais non deixa de medrar. A im-
punidade que outorgan estas pla-
taformas fai que cada vez sexan 
máis as persoas que publican co-
mentarios terriblemente racistas, 
xenófobos e violentos.

Destacamos neste informe, dos 
moitos comentarios atopados, 
pola súa gravidade e violencia, un 
fío de comentarios dirixidos á co-
munidade cigana como mostra da 
profunda implantación dos prexuí-
zos que na Galiza seguen existin-
do contra dita comunidade.

“Que se pudran ratas miserables, 
manga de cagadores y delincuen-
tes, son la peor basura, ratas para-
sitas”

“Putos gitanos seguro delincuen-
tes”

“HDGPUTA!menos ayudas a esta 
gentuza”

“Que asco de gente… luego que 
si están en riesgo de exclusión… te 
cagas”

“Vergonzoso. Después quieren 
ser iguales que nosotros y que se 
les trate igual”

Esta é só unha pequena mostra...

SEGUNDO A 
IDADE, ORIXE, 

SITUACIÓN 
ADMINISTRATIVA 

E XÉNERO

Analizamos tamén as carac-
terísticas das persoas de-
nunciantes, de cara a poder 
detectar que colectivos son 

máis vulnerables e en que ámbi-
tos. Ofrecemos neste apartado 
datos xerais sobre as persoas que 
contactan con SOS Racismo Gali-
cia e, concretamente, na contorna 
da cidade da Coruña.

Pese a que a meirande parte das 
vulneracións foron realizadas con-
tra persoas maiores de idade (91 
casos) cómpre salientar que aínda 
que a proporción das vulneracións 
é moito menor en mozas e mozos 
menores de idade (2 casos) estas 
afectan a un colectivo moito máis 
vulnerábel, revestindo polo tanto 
unha maior gravidade. Por outra 
contra decidimos incluír as vul-
neracións perpetradas contra un 
colectivo xeral (2 casos) porque 
hai situacións, nas que a ofensa 
ou discriminación se estende a 
un colectivo ou grupo racializado 
concreto.

Igualmente, debemos facer un 
inciso neste sentido, xa que, non 
se debe esquecer que os prexuí-
zos raciais que na meirande 
maioría dos casos levan a discri-
minación de persoas concretas, 
noutras ocasións maniféstanse 
na discriminación dun grupo ou 
comunidade concreto.

COLECTIVO 
MENOR

MAIOR

VULNERACIÓN SEGUNDO A IDADE

91

2
2

Seguidamente vamos analizar a 
orixe ou procedencia das persoas 
que acoden denunciar á Oficina de 
SOS RACISMO GALICIA. Conside-
ramos sumamente relevante traer 
esta variábel na nosa clasificación 
pois, a pesares, de que somos 
conscientes do funcionamento 
dos procesos de racialización na 
sociedade, isto axúdanos a detec-
tar que grupos de poboación son 
os máis discriminados na cidade 
da Coruña e  desmontar a falacia 
que engloba aos múltiples proce-
sos discriminatorios que igual-
mente sofren as persoas raciali-
zadas nacionalizadas ou nacidas 
na Galiza. Tal e como demostran 
os datos reflexados na represen-
tación gráfica fixada unhas liñas 
embaixo, a maioría das persoas 
denunciantes proceden dalgún 
país de Abya Yala (41 casos), se-
guidas moi de preto por aquelas 
persoas procedentes de África 
OECS (22 casos) (poñemos estas 
siglas para referirnos dun xeito 
máis respectuoso a aquelas per-
soas procedentes de África do sur, 
este, oeste e centro do continente, 
sendo especialmente representa-
tivas na nosa mostra as persoas 
procedentes de Senegal, Gambia, 
Guinea, ou Nixeria), seguido con 
bastante diferencia daquelas 
persoas procedentes dalgún país 
do África N (9 casos) (a sigla N fai 
referencia a persoas procedentes 
de países do norte de África, sen-
do neste caso especialmente re-
presentativos para a nosa mostra 
aquelas procedentes de Alxeria e 

Marrocos, entre outros). Con 9 ca-
sos son tamén os datos relativos a 
aquelas vulneracións perpetradas 
contra persoas con nacionalida-
de española, ben de nacementos 
ou que se nacionalizaron despois. 
Consideramos relevante incluír 
esta variábel na mostra, xa que, 
deste xeito podemos demostrar e 
facer visíbel as vulneracións que 
sofren as persoas racializadas na 
comunidade galega, e neste caso 
a cidade da Coruña. 

Isto serve para demostrar así 
mesmo que vivimos en socieda-

des racistas, pois, todos os episo-
dios de discriminación recollidos 
e xestionados suceden porque só 
a branquitude ou as tonalidades 
que se lle parecen son conside-
radas ou deben percibirse como 
“portadoras do xene autóctono” o 
que resulta nun proceso que des-
carte e desconfianza dirixido cara 
aquelas persoas extranxeirizadas 
por unha cor de pel, acento ou a 
vestimenta que portan, entre ou-
tras. Por último temos a persoas 
procedentes doutros países (4 
casos), concretamente Oriente 

VULNERACIÓN SEGUNDO A ORIXE

próximo, Siria ou inclusive a India, 
seguido por aqueles casos nos 
que as persoas vulneradas pro-
cedían de países comunitarias (3 
casos). Se pensamos na relación 
de casos ou vulneracións cometi-
das segundo a orixe ou proceden-
cia das persoas podemos concluír 
que, con cada ano ou período que 
pasa e do que temos datos, a so-
ciedade galega segue a discrimi-
nar ou chegan a denuncialo nas 
nosas oficinas, en maior medida, 
ás persoas procedentes de Abya 
Yala e aquelas procedentes de 
ÁFRICA OECS e que a racializa-
ción presente nestas sociedades 
eurocéntricas provoca que as 
persoas nacionalizadas ou racia-
lizadas nacidas neste contexto, 
territorio, ou localidade teñen as 
mesmas posibilidades de ser dis-
criminadas en calquera ámbito da 
sociedade. O único que diferencia 
unhas experiencias doutras e a 
situación administrativa que po-
súen e como iso pode afectar ás 
distintas facetas da súa vida.

A situación administrativa é un 
elemento importante á hora de 
analizar estes datos, pois inflúe 
notablemente, sobre todo, nos 
casos de racismo institucional e, 
tal e como comprobamos co paso 
dos anos, nas vulneracións que 
chegan ás oficinas e que as per-
soas se atreven a denunciar. 

Fixándonos na distribución arri-
ba mostrada, é doado apreciar as 
diferenzas que se producen entre 
as persoas denunciantes, segun-
do a súa situación administrativa. 

2021 é un ano no que só xestio-
namos 30 casos de denuncias de 
persoas en situación administra-
tiva irregular na cidade da Coru-
ña en comparación cos 63 casos 
de persoas en situación regular.  

O anterior vén a ratificar un cam-
bio de traxectoria ao que estamos 
asistindo dende que comezara a 
pandemia no ano 2020. A existen-
cia de maior vulneracións recolli-
das contra persoas en situación 
administrativa regular non supón 
que as condicións das persoas en 
situación administrativa irregular 

melloraran, senón que simple-
mente non foron tan numerosas 
as denuncias recibidas na Oficina 
de Información e denuncias si-
tuada na cidade da Coruña. Cabe 
reflexionar, neste senso, sobre as 
condicións de vida das persoas 
en situación de irregularidade 
documental durante a pandemia, 
as limitacións de desprazamen-
tos impostos a toda a sociedade 
aínda no ano 2021 e a procura de 
recursos de primeira necesidade 
fora das canles formais de aten-
ción. 

VULNERACIÓN SEGUNDO A SITUACIÓN ADMINISTRATIVA

IRREGULAR

REGULAR
63

30

Pola implicación que isto supón 
para a análise e propostas de in-
tervención e pola situación de 
especial vulnerabilidade que po-
suímos as mulleres no ámbito da 
vida social, neste informe tenta-
mos estudar a variable de xénero 
en cada un dos tipos de discrimi-
nación. O número de denuncias 
recollidas afecta de xeito maiori-
tario ás mulleres (55 casos) fron-
te ás interpostas por homes (39 
casos). Tal e como reflicten estes 
datos, o caso de ser muller é algo 
que reforza o feito de poder sufrir 
maiores vulneracións en todos os 
ámbitos da sociedade, moi dife-
rente ao detectado noutros infor-
mes pasados, pois, a tónica xeral 
estaba, máis o menos, nuns valo-
res bastante similares, pero xa no 
ano 2021 vemos como afectan en 
maior medida ás mulleres. 

Cómpre salientar que ser muller 
implica unha dobre vulneración e 
en moitos casos unha tripla discri-
minación. 

O feito de que as discrimina-
cións contra as mulleres estean 
maiormente representadas neste 
caso non se debe a que os homes 
denuncien menos senón que pode 
derivarse tamén de que moitas 

veces son cuestións vencelladas 
aos problemas que enfrontan 
membros da súa estrutura fami-
liar, ven polas súas crianzas e as 
dificultades que poden ter no cur-
so escolar, o maltrato recibido por 
parte das profesionais de servizos 
sociais, problemas con empre-
gadores e os postos de traballos 
nos que están empregadas, como 
por exemplo o ámbito do fogar, 
sector onde a maior parte das 
traballadoras son mulleres e moi-
tas delas migrantes. Este, trátase 
dun sector realmente precario no 
que acontecen continuamente 
discriminacións e vulneracións de 
dereitos que non sempre se de-
nuncian debido ás características 
propias deste tipo de emprego 
(regulación excluída do Estatuto 
dos Traballadores) e lugar onde 
ocorren (inviolabilidade do domi-
cilio, o que impide que accedan a 
el as Inspeccións de Traballo, por 
exemplo).

Podemos concluír que os casos 
recollemos no ano 2021 para a ci-
dade da Coruña reflexan a tónica 
de ser muller e migrante e/ou ra-
cializada exponas a unha vulnera-
ción moito maior ca que enfrontan 
os homes. 

HOMES

MULLERES

VULNERACIÓN SEGUNDO SEXO

56

39

SEGUNDO O
AXENTE 

DISCRIMINADOR
Un dos últimos puntos máis 

importantes a avaliar logo 
de recoller e xestionar os 
múltiples casos que che-

gan ás OID son recoñecer cales 
son os axentes discriminadores 
que perpetran tales vulneracións.  

Se nos fixamos atentamente 
aos datos que representa a grá-
fica podemos ver que a grande 
maioría de casos recollidos son 
vulneracións exercidas por per-
soal que traballa en administra-
cións públicas ou funcionariado 
con 49 casos. Este valor é su-
mamente preocupante, xa que, 
a través da xestións dos casos 
comprobamos como existe un 
maltrato normalizado nalgunhas 

esferas dos ámbitos públicos o 
que, en moitos casos, dificulta e 
limita gravemente a inserción ou 
participación que as persoas mi-
grantes e/ou racializadas podan 
exercer. Seguidamente aínda que 
cuns valores bastante inferiores 
atopamos aquelas vulneracións 
realizadas por entidades priva-
das 19 casos, sendo especial-
mente numerosas, as producidas 
nas entidades bancarias (por 
exemplo denegacións de apertu-
ra de contas bancarias, enganos 
para obrigar ás persoas a contra-
tar servizos ou seguros que non 
precisan). Nun terceiro lugar te-
mos todas aquelas vulneracións 
producidas entre particulares, 

18 casos. Co paso dos anos e 
a normalización de discursos e 
prácticas, claramente, racistas 
e discriminatorias en todos os 
ámbitos da sociedade, estamos 
sendo testemuñas de agresións 
entre particulares, o que reviste 
tales episodios dunha extrema 
gravidade pola impunidade de 
que gozan moitas das situacións 
acontecidas nestes ámbitos.

Por último lugar temos aquelas 
vulneracións realizadas no que o 
axente discriminador está conta-
bilizado como outros (4 casos) ou 
as denunciadas nas federacións 
deportivas (1 caso) por non fede-
rar persoas cuxo documento de 
identificación sexa o pasaporte.

ENTIDADE PRIVADA

ENTIDADE PÚBLICA

FEDERACIÓN DEPORTIVA

OUTRAS

PARTICULARES

19

49

1

4

18



RACISMO E XENOFOBIA NA CORUÑA INFORME ANUAL 2021

31 32

Para rematar esta breve aná-
lise sobre os datos de vul-
neracións de dereitos do 
2021 recollidos na cidade 

da Coruña incluímos un breve re-
sumo do que foron as Xornadas 
Antirracistas, como evento de pe-
che que permitira crear un espazo 
seguro de debate sobre o antirra-
cismo en Galiza.   Consideramos 
moi importante a realización desta 
actividade, pois, supuxo un broche 
final que permite tecer redes con 
persoas individuais e colectivos a 
nivel comunitario (persoas que se 
atopan vivindo en Galiza) como 
de xeito nacional (do resto do te-

obradoiros nun espazo non mix-
to (só persoas racializadas). Este 
primeiro día estivo pensado para 
ser unha xornada de reflexión, 
achegamento e coidado das vidas 
e experiencias das persoas racia-
lizadas e/ou migrantes. Puidemos 
desfrutar dunha primeira xornada 
lúdico-poética da man de Luiza 
Maezinha Fernandes e Gabriela 
Frias. Gozamos duns petiscos e 
pasamos a desfrutar dunha xor-
nada de Biodanza con Silvia Gara-
bote.

O segundo día, aberto a todo o 
público, estivo marcado por un iti-
nerario completo no que desfruta-
mos dun mercadillo antirracista e 
a presentación da obra “Derecho 
de admisión” de Yeison García 
pola mañá seguido dun conversa-
torio sobre moitas das temáticas 
que o autor ía tratando no seu li-
bro.

Pola tarde asistimos a unha 
mesa redonda, formada por varias 
persoas presentes nos movemen-
tos antirracista galegos vindas de 
diferentes partes do territorio. Dita 
dinámica foi moi enriquecedora 
pois puidemos aprender e reflexio-
nar sobre as diferentes experien-
cias de discriminación e sobre as 
posibles alianzas que se poden 
facer no territorio.

Acabamos a xornada con Saya 
Dj e a Resistencia palestina a tra-
vés da música. Tratouse dunha 
viaxe súper interesante sobre as 
diferentes vertentes musicais rele-
vantes en Palestina e o seu signifi-
cado simbólico en pro dun forma 
de resistencia que atravesa todas 
as fronteiras.

Unha das novidades que po-
suír o servizo de canguraxe para 
promover a conciliación das/dos 
proxenitores e facilitar que tamén 
poidan participar neste tipo de 
eventos.

rritorio). A acollida foi moi boa 
así como a experiencia de por en 
común moitos principios e boas 
prácticas que permitan camiñar 
cara sociedades máis libres e 
conscientes grazas á aplicación 
da perspectiva antirracistas nas 
nosas vidas.

Ao longo de dous días de xorna-
das tivemos a oportunidade de es-
coitar diversidade de voces dentro 
a loita antirracista grazas á parti-
cipación de persoas que viñeron 
dende distintos puntos de Galiza e 
do estado Español.

Nun primeiro día o público tivo 
a oportunidade de participar en 

ARTIGO
En ultimo lugar, decidimos incluír 
un artigo dunha das compañeiras 
da OID, Gabriela Frias, Psicóloga 
de profesión, e as miles de dificul-
tades que sofren as persoas can-
do intentan homologar os seus 
estudos. 

Homologacións
Cando as nosas vidas se paralizan 

por unha homologación
Gabriela Frias Goytia

Hai un dito que sempre nos 
repiten as nosas nais e 
pais en Bolivia dende que 
somos cativas: “estuda, 

que os teus estudos ninguén chos 
quita e sacarante de pobre”. Unha 
verdade a medias, porque can-
do es migrante en España e vés 
dun país non comunitario, como 
o caso de Bolivia, ou que non ten 
acordos con este país seguramen-
te terás moitas dificultades á hora 
de solicitar o recoñecemento do 
teu título estranxeiro para poder 
exercer a túa profesión. A serie de 
barreiras que se pon para alongar 
no tempo as solicitudes de reco-
ñecemento destes títulos ou  a se-
rie de impedimentos e trabas bu-
rocráticas que hai forman parte do 
que chamamos racismo e discri-
minación institucional, entenden-
do as mesmas coma o fracasado 
dun Estado e dos seus órganos en 
garantir un trato xusto, igualitario 
e velar polo estado de benestar de 
toda a poboación que habita o seu 
territorio. As consecuencias máis 
comúns a longo prazo son a perda 
de parte da nosa identidade, por-
que as nosas profesións son parte 
dela, a precarización económica, 
limitación de acceso a postos de 
traballo e finalmente a paraliza-
ción de parte das nosas vidas por 
esa espera infinita. Ás persoas que 
pasamos por isto o que nos man-
tén vivas e tentando conservar a 
nosa saúde mental é a ilusión dun 
día poder exercer as nosas profe-
sións.

Pero hai que entender que para 
a persoa que pasa por estas si-
tuacións isto é moi grave. Imaxina  
catro, cinco ou seis anos estudan-
do unha licenciatura no teu país 
de orixe, outros dous ou tres fa-
cendo residencias, especialidades 
ou máis estudos de postgrados. 
Imaxina todos os soños, ilusións, 

cartos e enerxías que pos en es-
tudar a profesión que elixiches, 
pero que ao final quedan en nada 
e o único que recibes despois de 
agardar case o mesmo período de 
tempo que tardaches en facer me-
dia carreira é a resolución do teu 
expediente de solicitude de homo-
logación que di que debes ter un  
grao español e que tes tres meses 
(nalgún caso 10 días) para aportar 
a documentación que falta. Outra 
opción é que te chega a resolución 
da equivalencia que solicitaches e 
que dis que o teu grao estranxeiro 
equivale a un nun campo do coñe-
cemento pero que non te da acce-
so nin á formación habilitante nin 
ao exercicio profesional. É dicir, 
novamente tes que facer a carrei-
ra, imaxina isto por un instante, a 
posibilidade de ter que volver ás 

aulas da universidade con 30, 40 
ou máis anos de idade. No caso 
de certas profesións terás unha 
homologación condicionada des-
pois de que un “comité de exper-
tos” revise o teu expediente, pero 
iso é só o comezo de outras loitas 
máis por atopar unha universida-
de onde cursar as materias que 
consideran que tes pendentes.

Pero que é o que pasa? O tema 
do recoñecemento dos títulos 
universitarios estranxeiros é algo 
sanguento, pouco falado e moi 
complexo. Dende o ano 2014 o 
trámite que implica este recoñe-
cemento está dividido en dúas 
posibilidades: a Homologación  
que é para profesións reguladas 
polo Anexo 1 do  Real Decreto  
967/2014  de 21 de novembro e 
as equivalencias para todo o que 

Formulario de homologación

non está regulado nese anexo 
onde caben todas as outras profe-
sións e onde se elixe un campo do 
coñecemento específico.

Por exemplo no caso do título 
universitario de psicoloxía, que é 
unha licenciatura na maioría dos 
contextos académicos america-
nos e que dura unha media de 5 
anos de tempo de estudos, pero 
ao chegar a España te atopas coa 
sorpresa que só está regulado o 
Mestrado Xeral Sanitario (MXS) 
e non o grao, dito mestrado da 
acceso ao exercicio no ámbito da 
psicoloxía sanitaria. Que significa 
isto? Que a homologación, coma 
se explicou liñas máis arriba, é un 
procedemento que soamente está 
establecido para as chamadas 
“profesións reguladas” que apare-
cen no Anexo 1 do Real Decreto 
967/2014, entón o grao en psico-
loxía non é homologable pero o 
MXS si. Por outra banda, se que 
existe a posibilidade de solicitar 
a equivalencia da túa licenciatu-
ra en psicoloxía porque esta non 
está regulada, a maiores á hora de 
solicitar as equivalencias tes que 
elixir un campo do coñecemento 
xa sexa nas ciencias sociais ou 
da saúde, moitas veces non te ex-
plican que significa unha o outra. 
Se isto non fora xa de por si moi 
complexo de entender, aínda hai 
un outro procedemento opcional 
á homologación e equivalencia 
do título estranxeiro de psicoloxía 
que é a convalidación de materias 
nunha universidade española a tra-
vés do recoñecemento parcial de 
estudos (créditos), isto último se 
pode considerar máis un trámite 
privado no que a persoa solicitante 
paga á universidade polo: proce-
demento, os créditos recoñecidos, 
a matrícula e os créditos das ma-
terias queden pendentes por cur-
sar (moitas veces novamente). O 

particular disto é que o maior ou 
menor recoñecemento de créditos 
dependerá dos filtros que use a 
propia universidade onde fas a túa 
solicitude, a universidade pode ser 
privada ou pública, pola outra ban-
da os custos e requisitos depende-
rán da mesma universidade que se 
apoia na súa autonomía. 

Se te decantas pola vía da con-
validación e despois de cursar as 
materias que che mande a volver 
a estudar a universidade e facer 
un TFG, obterás o grao en Psico-
loxía pero como por se mesmo 
non habilita ao exercicio sanitario, 
se non que tes facer un ou dous 
anos máis do famoso MXS. En re-
sumo, isto implica en calquera das 

Captura de pantalla da resposta dunha 
universidade española á solicitude de 

información para a a convalidación do 
seu grao dunha psicóloga boliviana 

tres opcións: cartos para facer a 
solicitude, ter documentación le-
galizada ou apostilada (nalgúns 
casos traducida), agardar pola 
apertura do teu expediente e  agar-
dar pola resolución da mesma (no 
caso das convalidacións o prazo 
de resposta é dun meses, no caso 
doutros dous poden ser anos). 
Pero a dúbida é, se a equivalencia 
do grao en psicoloxía non che sir-
ve para exercer na área sanitaria. 
Te sirve para exercer noutras? En 
principio a resposta debería ser 
que si. No caso das homologa-
cións o que está acontecendo é 
que están chegando notificacións 
dicindo que debes ter un grao en 
psicoloxía español, pero non ten 
senso porque o único regulado é 
o MXS e te dan tres meses (nal-
gúns casos 10 días) para presen-
tar alegacións. Para finalizar este 
parágrafo dicir que a posibilidade 
de colexiarse como psicóloga nos 
colexios de psicoloxía, como no 
caso do COP de Galicia, é outra 
historia porque neste, coma na 
gran maioría, non admiten as equi-
valencias como suficientes para 
poder colexiarse, aínda que coa 
equivalencia se supón que podes 
exercer noutras áreas (recursos 
humanos, asesoría, publicidade…)  
que non sexan as sanitarias, pero 
sen colexiarte non podes traballar. 

Como é de supoñer todo este 
entrampado de termos novos, leis 
ou reais decretos complican a vida 
da persoa migrante moitísimo, se 
fala moito do síndrome de Ulises 
como consecuencia do mesmo 
proceso de migrar, pero nunca se 
fala das secuelas psicolóxicas que 
xeran todas estas violencias, moi-
tas veces xustificadas por norma-
tivas que no fondo encobren ou-
tras cousas. Sen  esquecer que no 
día a día moitas persoas migran-
tes teñen que ver a súa situación 

administrativa e ao mesmo tempo 
loitar por non caer na precariedade 
económica. Moitas persoas que 
enfrontan por primeira vez  estes 
procedementos tan diferenciados 
que non se entenden por 
estar cheos de palabras 
técnicas corren o risco de 
elixir un procedemento en 
lugar doutro, ou ao final 
pode que simplemente 
desistan e nunca exerzan 
a súa profesión. Tamén 
algunhas persoas elixirán 
o camiño de ramas téc-
nicas coma no caso dos 
FP que son estudos máis 
curtos e que nalgúns ca-
sos poden aproximar á 
persoa a un campo de 
traballo semellante ao 
que tiña con seus estu-
dos universitarios, o pro-
blema é que non cobraran 
o mesmo que si tiveran a 
súas profesións recoñeci-
das, porque a súa escala 
salarial non será a mes-
ma. 

 O que vexo que ten en 
común todos o procede-
mentos mencionados é o 
gasto enorme de cartos, 
os tempos cada vez máis 
esaxerados de agarda 
pola apertura de expediente ou 
pola resolución de equivalencias 
ou homologación. Agarda que 
moitas veces excede os prazos 
establecidos por lei como no caso 
de ANECA (Agencia Nacional de 

Evaluación de la Calidad y Acredi-
tación) que  ten un prazo de tres 
meses para resolver estes expe-
dientes de homologación, obvia-
mente a realidade é outra. 

En SOS Racismo Galicia vimos o 
grave do asunto cando na xestión 
2021 nun mesmo día chegaron á 
oficina da OID da Coruña tres re-
clamación de tres persoas diferen-
tes, pero cun problema en común, 

que aínda non tiñan nin o número 
de rexistro dos seus expedientes 
de solicitude de homologación 
do seus títulos de enfermería es-
tranxeiros presentados nas ofici-

nas da Alta Inspección da 
Subdelegación  do Gober-
no en Galicia. No caso de 
dúas delas habían inicia-
do o trámite hai máis dun 
ano atrás e no caso da 
outra persoa hai 6 meses 
atrás. 

Por último, baixo o títu-
lo de “Non ao intrusismo”  
hai persoas e institucións 
que xustifican estas retar-
dacións e procedementos 
tan estritos, racistas e dis-
criminatorios. Sen pensar 
un segundo que a vida, os 
recursos económicos e a 
saúde mental de moitas 
persoas desaparecen na 
agarda eterna dun día po-
der exercer as súas profe-
sións que son tan válidas 
coma calquera. Un país 
que di ser para todas, non 
parece ter cabida para 
as persoas migrantes e 
as súas profesións. Afor-
tunadamente a auto or-
ganización de grupos de 
persoas profesionais mi-

grantes é cada vez máis visible. Xa 
no ano 2021 se foron xerminando 
diferentes grupos de  profesionais 
estranxeiros, porque contra o ra-
cismo e a discriminación do Esta-
do só temos a nós mesmas.

